
Neus Liibe i1 der Rosenou
Mundartschauspiel in vier Akten von Hans Stalder
BE/ 5D/ 2H und 14 weitere Nebenrollen

Der in jungen Jahren ausgewanderte Karl Biitzer kehrt mittellos in sein
Dorf Miihlewil zuriick. Das ehemals bescheidene Dorf ist inzwischen
von secinem ehemaligen Schulkameraden Fritz Dubach, der zum
Gemeindeprisidenten arriviert ist, zum Land der Wunschtraume
gemacht worden. Der Wohlstand ist eingekehrt, die Steuern sind niedrig,
die Umwelt in Ordnung, die Utopier reich geworden. Hier trifft Biitzer
auch auf die Kioskfrau Anna Miinch. Ihr hat vor seinem Wegzug in ein
fernes Land seine Zuneigung gegolten. Als Klassenkameraden bildeten
die drei ein unzertrennliches Trio, bis es zu einer Auseinandersetzung um
Anna kam, die Karl bewog, das Feld zu rdumen und dem einflussreichen
Fritz Dubach Platz zu gewihren.

Nun treffen die unterschiedlichen Menschen wieder aufeinander, und
wieder eskaliert der Machtkampf, allerdings auf einer anderen Ebene.
Dabei zeigt sich, dass in einem Menschen sowohl Giite und Liebe, wie
auch Brutalitit beheimatet sein kénnen.

Personen:

Friedrich Dubach, Gemeindeprasident
Tamara, seine Tochter

Karl Biitzer, ein Heimkehrer

Anna Miinch, Kioskfrau

Barbara Otz, Aerztin und Gemeinderétin
Esther Born, Journalistin

Frida Schirli, Gemeinderétin

In Nebenrollen:

Paul Biirki, Biirger von Utopia
Godi Schlosser, élterer Spitalpatient
Rosa Schlosser, seine Frau

ca.

ca.

ca.

ca.

55

45

Puletta, Gitarrenspieler (kann auch anderes Instrument sein)

Wolf

Hénsli ) Kioskkundinnen
Kunz

Reber

Stump ) Kioskkunden
Gadient

Gilgen, Gemeindeangestellter
Ein Bicker

Zwei Sanititer oder Sanititerinnen



Ort: Ein imaginires Dorf

Zeit: Gegenwart (1998)

Biihnenbild:  Kiosk im Erholungspark

(Ein Kiosk kann bei der Trachtengruppe Wohlen BE ausgeliehen
werden. Tel. 031 829 02 17)

Herzlichen Dank meinem Lektorenteam Helen Stark, Lori Dappen
und Peter Morgenthaler fiir die gute Zusammenarbeit

Personenbeschreibung:

Dubach: Macho-Typ. Erfolgreicher Politiker. Bei thm zahlt nur
der Erfolg.

Tamara: Hubsches Madchen, etwas ungepflegtes Aussehen.

Miinch: Sympathische, lebhafte Frau.

Biitzer: Gutmiitiger Trdumer. Struppiger Typ. Abgetragene
Kleidung, die auf Armut hindeutet. Seine Philosophie:
Gelebte Nachstenliebe.

Otz: Intellektuelle, gut aussehende, sympathische Frau.

Born: Wissensbegierige, junge Frau.

Schérli: Einfache Arbeiterin mit politischen Interessen.

1.AKT

Sommerliche Vorabendstimmung im Park. Nach Arbeitsschluss
herrscht reger Fussgingerverkehr zum Kiosk. Vor der Kioskbar
steht ein barihnlicher Tisch, auf der rechten Seite ein Gartentisch
mit Stithlen. Links im Vordergrund trennt ein Grenzstein mit
Wegweiser zur '"Rosenau" (nach links) und nach "Utopia" (nach
rechts) die beiden Ortschaften. Oben auf der Wegweiserstange ist
neu ein Januskopf befestigt als Symbol des Ein- und Ausgangs, aber
auch von Anfang und Ende. Er ist das Geschenk eines Kiinstlers an
die Gemeinde Utopia. Vor dem Grenzstein steht eine Ruhebank.

1. Auftritt
Tamara

Im Hintergrund ist rassige Marschmusik zu héren, die recht zackig
endet. Begeisterte Bravorufe und Hindeklatschen.
Feuchtfrohliche Stimmung.

Tamara: (huscht von rechts auf den Platz, verhiillt sich mit
einem Tuch das Gesicht und hért einen Moment dem
Festbetrieb zu. Dann geht sie entschlossen zum
Grenzstein, setzt sich auf die Bank, entnimmt ihrer
Schultertasche ein Tablettenschichtelchen und
schluckt kurzentschlossen dessen Inhalt. Dann
versucht sie eine Colabiichse zu 6ffnen und verletzt
sich dabei) Aua! - Shit! (6ffnet sie und trinkt. Dann
lehnt sie sich miide zuriick)




Reber:

Miinch:

Reber:

Miinch:
Reber:
Miinch:
Stump:
Reber:
Miinch:
Reber:
Stump:
Reber:

Stump:
Reber:
Stump:

Reber:
Miinch:
Stump:
Reber:
Stump:
Reber:
Miinch:
Reber:
Stump:

2. Auftritt
Tamara, Miinch, Reber, Stump, Gadient

(tritt zum Kiosk) Gueten Aabe, Frou Miinch! Heit der
mer no ne "Bund"?

Leider nid. Aber dihr chéit myne ha.

(anerkennend) Tuusigwitter! Dam seit me Chunde-
dienscht. Harzliche Dank! - Chéit mer grad no es Péckli
Stiimpe ga.

Vo dene wo geng?

Jaja, Villiger. Yheimischs Chrut.

Giillet ja, wo mer so vil Arbeitslosi hei.

(tritt hinzu) - Di neui Tageszytig bitte!

Was wird da dne gfeschtet?

Der Herr Dubach.

Dubach? - Wir isch das?

Allem a syt dihr nid ga stimme.

(lacht) Parteilos gliicklich. I nes Wahllokal bringt mi
niemer.

Aber geng flueche, was nid racht gmacht wird.

Itz weis i glych no nid, wir da Dubach isch.

Ueses Gmeindsoberhoupt isch er, der Dubach, fiir
wyteri vier Jahr gwihlt.

Also der Dérflichonig.

Itz het er Chaschiiechli la ufmarschiere.

U Wysse, so vil der weit.

U wir zalt die Feete?

He wir 4cht! Dank d Gmeind.

Vo de Stuiirgalder?

Der Herr Dubach zalt das us em eigete Sack.

De han i niit gseit. Adieu mitenand! (ab)

(zu Miinch) Da bin i mer nid eso sicher, dass der
Dubach die Suufferei sédlber blaichet.

Miinch:

Stump:

Miinch:

Stump:

Miinch:

Stump:

Miinch:

Stump:

Miinch:

Bitzer:

Backer:

Choit doch nid jedem verzelle, der Wy syg us em
Wychiller vom Gmeindshuus u d Chaschiiechli, - he ja,
die wird scho épper spandiere.

(weist auf den Januskopf auf dem Wegweiser) U di
Grind uf em Wagwyser. Isch dd o nes Gschank?

Sicher. Vom Yseplastiker Hermann Winterbarger.

E Grind mit zwdine Gsichter. Das passiert o nume z
Utopia.

(Gadient tritt zum Kiosk und schniiffelt in der
Auslage)

Heit dihr en Ahnig!

He nu, cha mer ja glych sy. (will gehen) E Schéne!
U d Zytig?

Acbe ja. Hitti bal verschmitzt (zahlt und geht)
Danke, Herr Stump! Uf Widerluege!

3. Auftritt

Tamara, Biitzer, Biirki, Scharli, Wolf, Hénsli, Kunz und
ein Backer

(niihert sich durch den Zuschauerraum der Biihne,
bleibt auf Distanz stehen und betrachtet interessiert
den Grenzsteinwegweiser mit dem Januskopf. Liest
laut) Utopia! Komisch. Da het's doch friiecher Mithliwil
gheisse. U di Kiosk, di isch o nid gsi.

(kommt mit einer Schachtel Kisekiichlein zum Kiosk,
gefolgt von Biirki, Schirli, Wolf, Hinsli und Kunz.
Zu Frau Miinch) Chaschiiechli, Frou Miinch! Fiir eui
Chundschaft. Vom Herr Gmeindspresidant persénlich.



Alle:

Bicker:

Birki:

Miinch:

Biurki:

Butzer:

Biirki:

Biitzer:

Biirki:

Miinch:

(grohlend) Bravo! (singen) Hoch soll er leben, hoch soll
er leben, dreimal hoch! (greifen gierig nach dem
Gebick)

Heit e Guete - u ldbet wohl! (ab)

Itz fihlt is nume no der Fendant.

Nume Geduld! Z Utopia isch no niemer verdurschtet.

U verhungeret o nid. (Beisst kriftig in das Gebick)

(Tamara bricht auf der Bank zusammen, gleitet zu
Boden und bleibt ohnmiichtig liegen)

(betritt nichtsahnend die Biihne, gewahrt dann die
regungslos am Boden liegende Tamara, kniet sofort
zu ihr nieder und spricht sie an) Senorita! - Ghoret der
mi? - Was isch passiert? (er tiitschelt ihr die Wangen)
Senorita! Wachet uuf! (Nun sieht er das Blut an ihrer
Hand) Caramba! - Dihr bliietet ja. (blickt sich um und
ruft zum Kiosk hiniiber) Hola! Amigos! - Ayuda! Un
doctor! Ein Arzt! Schnill!

(die Leute am Kiosk reagieren zuerst erstaunt, dann
eilen sie zum Grenzstein)

(zu Biitzer, der noch immer am Boden kniet und
versucht, das Midchen wach zu kriegen) He! Syt dihr
verruckt? Was machet dihr mit dim Meitschi?

Was icht, we's ohnmichtig am Bode Iyt? Riefet em
Dokter oder der Sanitit! Aber hiitt no!

(drohend) Das wiird der so passe, du hargliiffne
Vagant. Da wird nid verduftet Itz mues d Polizei hire.
(ruft gegen den Kiosk) Frou Minch! Litet uf e
Polizeiposchten a! Es soll eine cho u grad d Handschille
mitbringe!

(dahereilend) Was isch passiert?

Biirki:

Biitzer:
Miinch:

Miinch:
Biirki:
Bitzer:
Biirki:
Biitzer:
Biirkai:

Bitzer:
Biirki:

Dubach:

Schirli:

(deutet auf Biitzer) Da da. Het doch di Souhund das
Meitschi vergwaltiget.

(steht rasch auf) Was han i gmacht?

Jesses! Das isch ja d Tamara. (kniet zu ihr nieder und
streichelt sie) Tamara! Erwach! - (steht auf, zu den
Anwesenden) Was stoht der da wi Oelgotze! Rasch!

D Tamara mues Hilf ha.

(Alle schauen sich ratlos an, zucken die Schultern,
wenden sich ab)

(entschlossen) De gahn i halt silber. (rasch ab)

(fasst Biitzer an den Kleidern) Aber du blybsch mer
da, bis d Polizei chunnt!

(reisst sich los) Die Frou mues me uf d Syte lege. (will
Tamara zur Seite kehren)

D Finger wigg, du Luschtmé&rder!

We si uselaat, erstickt si.

Muesch itz nid wélle der barmherzig Samariter spile!

I ha dere Frou niit gmacht.

Wart nume, bis d Polizei chunnt! Die seit der de scho,
was es gschlage het.

(Biitzer will fliehen. Biirki und Schirli fassen ihn und
halten ihn fest)

4. Auftritt

Die Vorigen, Dubach, 2 Sanitéter

(im Smoking, kommt eilig daher. Sieht seine am
Boden liegende Tochter. Bestiirzt zu Schirli) Frida!

Was isch da passiert?
Dy Tochter, d Tamara!

Dubach:

Dubach:

Biirki:

Dubach:

Biirki:

Dubach:

Miinch:
Biirki:
Dubach:

Scharli:
Dubach:

(kniet zu ihr nieder) Tamara! I bi da, - dy Vatter.
(Tamara regt sich nicht) -

(erhebt sich, schwer) I ha's gseh cho. (im Hintergrund
ertont das Martinshorn)

(stosst Biitzer vor Dubach) D34 da het se vergwaltiget!
Mir sy grad derzuecho u hei ne gfasset. D Polizei isch
avisiert.

(schaut Biitzer ins Gesicht und wendet sich dann ab)
Irgendwie chunnt mer das Gsicht bekannt vor.

(Das Martinshorn ist verstummt. Zwei Sanitiiter eilen
mit einer Tragbahre herbei, heben Tamara die
Augenlider, fiihlen den Puls, betten sie auf die
Tragbahre und gehen rasch ab)

(Dubach schaut ihnen betroffen nach)

(bricht die Stille, zu Dubach) U was mache mer itz mit
déam da?

D Polizei weis ja Bscheid.

(hinzutretend) Vo mir nid. I ha nid aagliite.

(ironisch) Sélle mer de di Stargascht no fuetere?

(biickt sich und hebt eine Tablettenschachtel vom
Boden auf, betrachtet sie lange, steckt sie in die
Tasche, dann zu Biirki und Schirli, kiihl, trocken)
Lat ne la gah! U ket Press, heit der verstande!

D Medielit hei da niit verlore.

(Biirki und Schiirli schauen Dubach verstindnislos
an)

(mahnend) Er isch e Verbricher, Fritz!
(bestimmt) Er isch kei Verbricher. Isch das klar?

Miinch:

Gadient:
Miinch:

Dubach:

Biitzer:

Dubach:

Biitzer:

Dubach:

Bitzer:

Dubach:

Biitzer:

Dubach:

Bitzer:

Dubach:

Biitzer:

Dubach:

Butzer:

(Biirki und Schiirli stehen unschliissig da, lassen dann
aber Biitzer los)

(energisch zu den Umstehenden) Also! Was git's no
z gwundere?

(Biirki und Schirli machen sich davon, die andern
hinterher.)

(vom Kiosk her) Isch da niemer wo bedient?
I chume. (ab zum Kiosk)

5. Auftritt
Biitzer, Dubach, Gilgen

(streckt Biitzer die Hand zum Gruss hin) Dubach.
(ergreift sie erst zdgernd, erstaunt. Dann geht ein
zufriedenes, befreiendes Licheln iiber sein Gesicht)
Carlos. - Myni Liit sige mer eifach Carlos.

De syt der nid e Hiesige!

Chume grad vo Siidamerika zrugg.

Usgwanderet?

Vor fiifedryssg Jahr.

I déim Fall doch eine vo da?

(verschmitzt) Mir hei vor 6ppe vierzg Jahr zédme

d Schuelbank driickt.

(iiberrascht) Da z Utopia?

Z Miliwil.

Ja natiirlich. Salb Zyt isch's ja no nes chlys Nascht gsi.
Du seisch es.

Wosch mer nid sige, war d bisch?

Frag d Anna, die weis es - vilicht!

Dubach:

Butzer:
Dubach:
Biitzer:
Dubach:

Biitzer:
Dubach:
Biitzer:

Dubach:

Bitzer:
Dubach:

Biitzer:

Dubach:

Bitzer:

Dubach:

Butzer:

Dubach:

Bitzer:

Dubach:

Warum d Anna? (denkt nach) - De chasch du nume -
nei, das darf nid wahr sy - der Biitzer Kari! (lacht laut
auf) Der Biitzer Karu isch wider dal
(beide umarmen sich briiderlich)
Tuusig schiess, war hitt das dankt, dass i di no einisch
gseh! (Ruft zum Kiosk hiniiber) Anna! Anna, mach der
Lade zue! Mir hei hoche Bsuech iibercho. (zu Biitzer) I
mues nume hurti zum Feschtplatz iibere ga sige won i
bi. Nachhir wei mer mit der Anna zime dys Heicho
fyre.
(erstaunt) Mit der Anna?
(deutet zum Kiosk hiniiber) Dert! - Kioskfrou isch si.
Kioskfrou? - Dy Anna, Kioskfrou?
My Anna! (lacht trocken) Ha! - Es isch nid alls eso
gloffe, wie mer's vorgstellt ha.
(versteht die Welt nicht mehr) Du hesch d Anna...
.. nenei - i ha se nid ghtirate.
Un i ha wégen euch ds Féld gruumt, ha d Facke gliupft u
bi uszoge.
Es het di niemer gheisse z gah.
I ha nech nid wélle im Wig sy.
Sidhar het si keis Wort meh mit mer gredt. Privat
meinen 1.
(wiitend) Also verschouklet hesch se, iisi Anna!
Was wosch, es isch halt en anderi derzwiische cho.
(zu sich) Bin i en Idiot gsi!
Si het nachhir der Miinch ghiirate, € Handwarcher us
em Nachberdorf.
Du bisch doch e gemeine Lump!
Churz nam Hochzyt isch er verungliickt - u d Anna het
es Chind erwartet, der Martin. Er isch itz Lehrer a iisere
Sekundarschuel.
U d Anna?
I ha zue re gluegt, soguet i ha chénne. Irgendwie ha mi
verpflichtet gfiielt.

Biitzer:
Dubach:

Biitzer:

Dubach:

Biitzer:

Dubach:

Butzer:

Dubach:

Bitzer:
Dubach:

Biitzer:
Gilgen:

Dubach:
Gilgen:
Dubach:
Gilgen:

Dubach:
Gilgen:
Dubach:

Fiir dy Name ufzpoliere.

Dumms Ziitig! Du weisch ja silber, wi mir driiii wihred
der Schuelzyt e Clique sy gsi.

Diir dick u diinn hei mer zdmegha.

Aebe. Drum ha re nach em Tod vo ihrem Maa i der
Rosenou e Sozialwonig zuegha, gratis.

(nicht ohne Ironie) Du edle Spénder!

Spéttle nume! I ha re o fiir Arbeit gluegt u vor allem,
dass der Bueb e rachti Usbildig iibercho het. Das het

d Gmeind e schéni Stange Géld gchoschtet, u meinsch si
hitt mer einisch danket? Keis Wort het si zue mer gseit.
So 6ppis wiird no méngere d Sprach verschla.

Meh weder es "gritessdi" un es "adi6" het si nid zum
Muul usegla, nie meh, i ha se lang chénne zur Red
stelle, si het gschwige. Hochschtens der Chopf gschiittlet
oder d Achsle gliipft het si. - Stolz isch si gsi, d Anna,
un isch es blibe, bis hiitt.

E gschéndeti Frou chunnt halt nid so liecht driitber
ewdgg.

Nenei, Kari, dert diire ha mer niit la aabrénne, o we mer
hin u wider zdme gschmuuset hei.

U vo wém isch der Bueb?

(erscheint vom Festplatz her und bleibt auf Distanz
stehen) Entschuldigung!

Chémed nume, Gilge!

Der Presidént vom Feschtkomitee suecht nech.

Guet. Saget ihm, 1 syg underwégs!

U. de wér no das wige der Frou Boumgartner, wo ne
Literaturprys gwunne het. Me het se doch wélle zu re
Fyr i ds Gmeindshuus ylade.

Das pressiert itz nid.
Aber...
Gilge, 1 ha nid derzyt.

(Gilgen zieht sich schweigend zuriick)

Dubach:

Bitzer:

Dubach:

Butzer:

Dubach:

Biutzer:

Dubach:

Biitzer:

Dubach:

Biitzer:

Dubach:

Biitzer:

Dubach:

Bitzer:

Dubach:

Biitzer:

Dubach:

Biitzer:

Dubach:

Wo sy mer verblibe?

Bim Bueb.

Acebe, der Martin, di chénnt dbesoguet vo dir sy.

Ueber ne Friindschaft uus isch bi der Anna u mir niit
gange.

Euer heimliche Zamekiinft bi der alte Miili, hinder de
Biisch, am Aabe bim Milchhole?

U glych hesch mer se usgspannet.

Niderlage han i nie duldet, no hiitt nid.

My Niderlag han i dntlich verwérchet.

(mustert ihn von oben bis unten) Wi ne Oelprinz
gsehsch zwar nid uus.

Hesch riacht. Zu Rychtum bin i nid cho.

U wie stellsch der itz dy finanzielli Zuekunft vor?

Es wird sech scho &ppis la finde.

Wirsch chuum iisem Sozialdienscht oder sogar der Anna
wolle uf der Kasse hocke.

Das allerdings han i nid im Sinn.

Vilicht chénntisch di mit eme ussergwohnliche Vortrag
iiber dys Lédbe z Siidamerika i tisi Gsellschaft yfilere u
bekannt mache. Eso liess sech sicher e Beschiftigung
finde. Intrissanti Monsche sy geng gsuecht.

(zogernd) I weis nid. Vilicht spéter.

I welem Hotel bisch yquartiert?

I der Rosenou. I mene Gartehiisli.

Nid grad komfortabel. Chasch zu mir cho, bis &ppis
Bessers gfunde hesch. I myre Villa het's Platz gnue. Vil
z vil Platz - oder - du wollsch bi der Anna
undereschliiiiffe! - (verabschiedet sich) Also, bis
nachhir. Mues ga luege, was d Tochter macht. (ab)

Miinch:

Biitzer:

Miinch:

Biitzer:

Miinch:

Biitzer:

Miinch:

Miinch:

Bitzer:

Miinch:

6. Auftritt

Biitzer, Anna, Birki

(Biitzer schaut sich um, unschliissig, ob er gehen oder
sich nach Anna umsehen soll.)

(tritt aus dem Kiosk mit der Absicht davor
aufzuriumen. Zu Biitzer, der ihr als Clochard
vorkommt) Heit der Hunger? Es hitt no nes paar
Chaéschiiechli, u z trinke isch o no da.

(starrt Anna an und schiittelt den Kopf) Danke!
Miiesst nech nid schiniere! Zu mir chéme all Tag es
paari vo der Rosenou cho der Buuch fiille.
(verunsichert) Dink - Arbeitslosi.

Das o. Aber di meischte sy alt u miiesse vo der AHV
labe.

Minimalrantner - u das i dim ryche Utopia.

(hat einen Teller voll Kisekiichlein geholt und stellt
ihn auf den Tisch) Hocket zueche u gryffet zue! Der
Rischte nimen 1 hei.

(Biitzer schaut verwirrt Anna zu, wie sie sich bewegt)

(bleibt plétzlich vor Biitzer stehen, schaut ihm ins
Gesicht) Soll nech se no chly werme?

(lisst Anna nicht aus den Augen. Behutsam,
zuriickhaltend) - Anna! -

(erkennt ihn am Tonfall, wie er Anna sagt.
Ueberrascht, freudig) Jesses! - Der Karli! - I cha's nid
gloube. Du bisch heicho?

(Sie fallen sich in die Arme. Es bleibt eine Weile ganz
still)

Miinch:
Biitzer:

Miinch:

Miinch:

Biirki:

Miinch:

Biitzer:

Biitzer:

Miinch:

Biitzer:

Miinch:
Bitzer:
Miinch:
Bitzer:

(I8st sich) Du bisch lang furt gsi.

Ueber dryssg Jahr. - Un i Tropf ha nie gfragt, wi's der
geit.

Du gsehsch, 1 ldbe no.

(Biitzer schweigt und starrt vertridumt in die Ferne)

U du? - Verzell!l Wo hesch dy Familie? (da Biitzer noch
immer kein Wort hervorbringt und vor sich hinstarrt)
Wart! Mir nih zime es Gaffee, das chlepft di de uuf.
(ab in den Kiosk)

(schwankt leicht angesiduselt vom Festplatz her und
bleibt vor Biitzer stehen) Hesch Gopfridstutz Schwein
gha - dass di der Dubach beg-gnadiget het. Vo - vo mir
uus - hitt me di grad sélle - exe - exerekrutiere. Mir hei
afe gnue - sélle doch enand uf e Grind gé - d Houptsach
isch, dass es iis guet geit. Versteisch wien 1 meine? -Hup
- Ha allwidig echly z vil Wysse verwiitscht. - Itz
hocksch du-n-is 0 no uf em Géldseckel. Usldnderpack!
(wankt davon) Schmarotzer! - Halsabschnyder! (ab)
(kommt mit dem Kaffee) Chumm! Verzell. I ma nid

gwarte.
(setzt sich) Danke, Annal!

(Miinch setzt sich zu ihm und schenkt ein)

I hitt denn nid solle furt ga, i bin e Hoseler gsi, 1 weis
es.

I ha die Zyt mit dir nie vergasse, Kari.

(schwirmt) Am Sunndigaabe, bi der Mili. (Er fihrt
ihr liebkosend iiber die Hand.)

Herrjemers, sy mir no Aafdnger gsi.

Ha nid emal gmerkt, dass is der Fritz usspioniert het.

Du bisch geng so lieb gsi mit mer.

Un &r gschyder u stercher.

Miinch:
Biitzer:

Miinch:

Biitzer:

Miinch:

Butzer:

Miinch:

Biitzer:

Miinch:

Biitzer:

Miinch:

Biitzer:

Ménch:

Biitzer:

Miinch:

Biitzer:

Miinch:

Bitzer:

Miinch:

Bitzer:

Miinch:

Wo hesch di umetribe di Jahr uus?

I der erschte Stiirmi han i i d Fromdelegion wolle. Aber
fir anderi gah der Grind hire ha, han i o nid e gueti
Medizin gfunde. Dernah bin i als Schiffsmechaniker uf
ene Frachter. Z Siidamerika han i mings Jahr als
Zuckerrohrschnyder u Farmer glabt. Aber vergésse, was
einisch schén u lieb isch gsi, das han i nid chénne.
(Stille)

U dernah?

Het's mi i d Stadt zoge. Mys Ersparte han i gly einisch
verta gha.

Das isch doch keis Labe! Trink dy Gaffee, er wird chalt!

D Strassechind hei derfiir gsorget, dass i nid versoffe bi.
Si hei fiir mi battlet u gstole.

U das all die Jahr uus?

Nenei, i bi o wider vemiinftiger worde. Nach langem
Sueche han i i re Favela e Holzbaragge gfunde un ¢
Outowdrchstatt ygrichtet.

U d Chind?

Die sy by mer blibe.

Un itz?

Itz sy si gross, sy Manne u Froue worde. D Wiirchstatt
ha ne iiberla, u si fahre wyter mit de Strassechind.

Was het di heizoge?

Mings. Afeneinisch der Gwunder, was us Miliwil
worde syg.

U was no?

Isch das so schwér z erraate?

I bi niimme di Anna, won i einisch bi gsi.

Un i bi niimme der glych Kari.

D Zyt het is veradnderet.

Richt hesch, Anna! Bis vor churzem han i o gmeint, i
syg e Biitzer. Da sy bi mene Outounfall myni Pflegeltere
um ds Labe cho.

Du hesch doch geng Biitzer gheisse?

Biutzer:
Miinch:
Bitzer:

Miinch:
Bitzer:
Minch:
Bitzer:

Miinch:
Biitzer:
Miinch:

Biitzer:
Miinch:

Biitzer:
Miinch:

Dubach:

Diir Namesénderig.

U dyni lybliche Eltere?

Nach Gsetz miiesst i als usserehelich Geborene Mueters
Name trage, u die het Ryser gheisse.

Un itz wosch se gah sueche?

Si isch e Monet nach myr Geburt i der Aare ertrunke.

U der Vatter?

Aebe, o fiir das z erfahre, bin i heicho. Morn gahn i uf
ds Zivilstandsamt u zur Vormundschaft. Irgendwie
chumen i der Sach scho uf d Spur.

(hat aufgeriumt, schliesst den Kiosk) So, Fiirabe!
We's der richt isch, laden i di zum Znacht y.

Aber schlafe tuen i wider im Gartehiisli.

(lacht) I ha no keine vergwaltiget.

I meine's doch nid eso.

D Wonig vom Husmeischter nibe mir isch frei - i
machen ihm d Hushaltig - un itz het er i ds Spital
miiesse. Chénntisch i syr Wohnig iibernachte.

Meinsch, er hitt Freud?

D4 hitt niit dergége.- Also - gé mer!

(Sie entfernen sich)

7. Auftritt

Miinch, Biitzer, Dubach, Otz, Born

(v.om Festplatz kommend) So - heit der eui Jugendliebi
wider aktiviert? (schaut sich um und stellt fest, dass
Biitzer und Anna nicht da sind) He! Anna! Kari! Wo

heit der nech versteckt?

(Miinch und Biitzer kommen zuriick)

Dubach:
Biitzer:

Dubach:

Otz:

Dubach:

Otz:

Dubach:

Bom:

Dubach:

Otz:

Dubach:

Bom:

Dubach:

Otz:

Bom:

Dubach:

Aha, also doch!

D Anna het mi zum Znacht yglade.

Natiirlich.

(erscheint mit Frau Born. Zu Dubach) Aha, da mues
me di sueche! Darf i vorstelle: D Frou Born vo der Neue
Tageszytig.

(wiitend) Stirnemillione, i ha doch gseit, si s6lle mer

d Zytigsménsche vom Lyb ha.

D Frou Borm mécht e Reportage iiber dy Neuwahl
mache.

(befreit) Ah so. Das isch natiirlich 6ppis anders.
(neugierig) J4, gib's no 6ppis anders z brichte?

(winkt ab) Nit Wichtigs. Private Chram. Nid der Red
wart.

Mir hei der Tamara der Mage uspumpet. Es geit ere
scho besser.

Guet. De chai mer hinder iisi Reportage. (stellt Biitzer
vor) Uebrigens: das isch my Schuelkolleg Kari Biitzer.
Het fasch vierzg Jahr z Siidamerika glabt. Vilicht
chonntet der mit ihm o einisch so ne Reportage
produziere.

Gam. Intriassante Stoff isch geng gfragt.

Aber chomet zu mene Glas Wy a Tisch tibere, dert lat
sech besser brichte! (zu Miinch) Anna, bring is ¢
Flische vo iisem Huswy! (alle setzen sich an den
Tisch)

Mi miiesst der entschuldige. I ha no Chrankevisite z
mache. Uf Widerluege mitenand!

De mécht nech zersch zu euer Widerwahl récht herzlich
gratuliere u grad nach eune néchschte Zyl frage, nach-
dam dir us dam lindliche Miiliwil es hablechs Utopia
gmacht heit.

Utopia isch geng mys Troumbild gsi, scho zu myre
Studéntezyt.

Bormn:

Dubach:

Bom:

Dubach:

Bom:

Dubach:

Dubach:

Bom:

Dubach:

Bom:

Dubach:

Bom:

Dubach:

Bom:

Dubach:

Aber Utopia heisst doch sovil wien e unerfiillbare
Wunsch oder Plan.

(lacht) I wott dbe bewyse, dass jede Plan usfilerbar u
jede Wunsch erfiillbar isch.

Das bruucht Chraft u Geduld.

Han i das nid? Lueget einisch #isi Gmeind aa! Si isch
bevolkerigsmissig zur Stadt worde, u was da i1 de
letschte Jahr alles entstanden isch!

Ds Spital, der Park, der Sportplatz, ds Gymnasium, d
Ueberbouige im Sunnmattquartier...

...und alles finanzchriftigi Biirger.

(Miinch hat eingeschenkt)

(hebt das Glas) Zum Wohl! Uf Utopia!
(Alle prosten sich zu)

Und was tiiet der uf em soziale Gebiet, Herr Dubach?
Vil, Frou Born. All Jahr zale mer de Minderbemittlete e
freiwilligi Understiitzig, hilfe o anderne Gmeinde, u
natiirlich tiile mer dringendi Projekt fur d Usslandhilf
finanziere.

Und im kulturelle Rahme?

Afeneinisch iiberchunnt ds Stadttheater e nambhafte
Bytrag, u de understiitze mer o iisi Ortsvereine.

U was machet der uf der literarische Aebeni?

(scheint da nicht so recht im Bild zu sein) Jaja, mir hei
e grossi Gmeindsbibliothek, wo's schynbar y- und usgeit
wi imene Bejihuus.

Dihr heiget schynt's o ne Literaturprystréagere.

Ja, d Frou Boumgartner. I ha re e Fldsche Wy la
schicke. Das isch wichtig fiir isi Publizitit! Uesi
Gmeind nimmt bi der Press e wichtige Stellewdrt y.

Bom:

Dubach:

Bom:

Dubach:

Bom:

Dubach:

Godi:
Rosa:

Otz:

Rosa:
Otz:

Das isch eso, Herr Dubach. Vo eune Foto, wo mer scho
veroffentlicht hei, chénnte mer e Usstellig mache.

Da derfiir tile mer nech girn isi Aula zur Verfliegig
stelle.

Dihr syt wiirklich es Vorbild, Herr Dubach. Biirgernah,
uneigeniitzig, ufgschlosse, vo euch wird me no rede.

U schrybe! Der Biirger het's gim, we ds Gmeinds-
oberhoupt i der Zytig chunnt.

Vor allem di Arme wirde nech dankbar sy.

Me cha soziali Gsinnig nie gnue propagiere. (Nimmt
das Glas und stdsst an) Uf Utopia!

8. Auftritt
Die Vorigen, Rosa und Godi Schlosser, Otz

(Rosa kommt von links mit einem Rollstuhl, in den sie
ihren kranken Mann in Kissen gebettet hat.
keuchend)

(stohnt) Ah! Aah! -

Diirehibe, Godi! Mir sy scho bal am Ort. (stellt das
Gefihrt beim Grenzstein ab) Numen ¢ Momént, Godi!
D4 cheibe Stutz het mi ganz usser Aate bracht.

(Dubach, Biitzer, Born und Miinch erheben sich
iiberrascht und horchen auf das Wehklagen.)

(eilt, vom Spital herkommend, zum Grenzstein) Um
ds Gottswille, Frou Schlosser, was isch passiert?

Der Godi isch mer i der Chuchi zimegheit.

(bemiiht sich medizinisch um Godi) Warum heit der
nid der Notfallarzt la cho?

Rosa:

Otz:
Rosa:
Bitzer:
Otz:

Dubach:

Otz:

Dubach:

Otz:

Dubach:

Otz:

Dubach:

Otz:
Rosa:

Otz:

Rosa:

Born:

Hani dink. Aber si hei gseit, er syg tiberlaschtet, und uf
der Allgemeine heige si kei Platz, u da hani vo der
Nachbere da Rollstuel...

Sofort i d Notfallstation!

(will wegfahren) Also, gé mer!

Wartet, i fahre mit ihm tibere! (fihrt mit Godi weg)
(schiittelt den Kopf) Das git's doch nid!

(tritt niher) Was git's nid? Mir chéi doch nid jedes
Gsindel i iises neue Spital ufndh. War wott de

d Choschte iibernih?

Fiir was hei mir e Sozialdienscht?

(unmissverstindlich) Barbara, i verbiete dir jedi
Ymischig i d Ufhahm vo Patiéinte und 1 my Finanz-
berych!

Als Gmeindsriti goh mi di Lit o 6ppis a.

Du hesch di politisch verpflichtet.

I stah zu mym hippokratische Eid, u did seit under
anderem: Myni Verordnige wird i zum Heil vo de
Chrankne nach beschtem Wiisse u Chénne triffe u myni
Patiinte derby vor allem schiitze, was ne chénnt schade
oder Urécht tue.

Du bringsch is mit dim cheibe Lehrsatz di ganzi
Finanzverwaltig diirenand!

Isch ds Gild no wichtig, we eine am Stirben isch?

Das han i o dinkt. Wei de no luege, gob die nid es Bett
heige fir my Godi!

Chummeret nid, Frou Schlosser, i gah itz ga luege, dass
eue Godi es guets Bett iiberchunnt! (ab)

(zu Dubach) E Schand isch eso 6ppis! Fiir was zale mir
de Stiiiire? D Utopeler bette si 1 Luxusnéschter, u fiir iis
vo der Rosenou wei si nid emal es Gliger ha. (Liuft
schimpfend hintennach)

(zum verdutzt dastehenden Dubach) Nid grad es
Muschterkomplimént, Herr Dubach!

Dubach:

Bomn:

Dubach:

Bom:

Dubach:

Bom:

Dubach:

Bom:

Dubach:

Born:

Dubach:

Bom:

Dubach:

Bormn:

Dubach:

Bom:

Dubach:

Bormn:

Dubach:

Born:

Dubach:

Bom:

Dubach:

Bom:

(mit wegwerfender Gebirde) Proletarier! - Aber das
chunnt mer de nid 6ppe i d Zytig!

Ueber eui Zuekunftspldn hei mer no wolle rede.

Dihr heit ja sdlber i der Press di schlichte
Ychoufsmoglichkeite bi iis kritisiert. Also e Gross-
verteiler mues hdre. O nes Altersheim un ¢ neui
Bibliothek stéh uf de Traktande.

I dam Fall chunnt finanziell no allerlei uf nech zue.

Kei Angscht! Mir hei Géld gnue, u wen is ds Gliick guet
wott, de fallt is sogar ds Land gratis u franko zue.

Das miiesst der mer genauer erklére!

Das isch mer z heiss, Frou Born.

(legt Block und Bleistift weg) I schrybe niit driiber. Es
blybt under iis.

Der Standort isch no ne bewohnti Sidlig, u we das 6pper
i d Nase iiberchunnt, isch der Tifel los.

Mys Ehrewort!

Der Bsitzer vo dene Hiiser isch totchrank u het keini
Nachkomme.

Hochscht brisant, Herr Dubach, o politisch!

Aebe, drum.

Ei Dienscht isch der ander wirt. Dihr chéit uf mi zelle.
Guet! We's sowyt isch, syt dihr di erschti, wo's
vernimmt.

Vor der Pressekonferanz?

(steht auf) Vor der Pressekonferinz.

No ei Frag'

Dihr syt ja de scho unersittlich.

Konkurranzkampf. O bi iis Medieliit.

So schiesset los, es wird wohl nid um ds Téde gah!

Es isch numen e Kulturfrag, Herr Dubach.

Da bin i aber gspannet.

Sit churzem steit uf em Wagwyser 1 d Rosenou e
Januschopf. Was bediitet da fiir euch?

Dubach:

Born:

Dubach:

Bom:

Dubach:

Bom:

Dubach:

Born:

Dubach:

Born:

Dubach:

Bom:

Dubach:

Bom:

- Dubach:

Bormn:

Dubach:

Bom:

Dubach:

Born:

Weit der itz vo mir e wiisseschaftlichi Abhandlig iibere
Y- und Usgang? Oder im iibertragene Sinn, iiber Aafang
u Aendi ghore?

Eui ganz persénlichi Meinig.

(iiberlegt) Fiir mi bediitet di Chopf d Zwoisytigkeit vo
iisere Wilt.

Vom Guete u vom Bése?

Ja.

Uf welere Syten isch de ds Guete? Uf welere ds Bose?
Es chunnt drufa, wo me steit u wie me's aaluegt. Fiir die
vo der Rosenou sy mir di Wohlhabende, di Bose, u fir
tis vo Utopia sy's di andere, die, wo vo iisem Rychtum
profitiere.

Und vo euch als di Bose aagluegt wérde.

Déam cha me abhilfe.

D Rosenou abrysse u nach emene andere Konzipt
ufboue. '

Zum Byspil mit Dienschtleischtigsbetribe.

U was machet der de mit eune "Bose"? - Ussidle?

(kalt) Das ergit sech vo sélber.

Herr Dubach, i danken ech fiir das Gsprach u wiinschen
ech fiir eui Tétigkeit wyterhin vil Gliick und Erfolg.
Danke, cha me bruuche. (schwankt, sucht nach einem
Halt und sinkt in einen Stuhl)

(erschrocken) Herr Dubach, isch 6ppis nid i der Ornig?
(erholt sich wieder) Nid der Red wirt. Es geit scho
wider. - D Niere.

Oeppe Niereinsuffizienz?

Leider.

Da lat sech's nid gspasse, Herr Dubach. Wen 1 a my
Vatter danke ...

4.

Otz:

Dubach:

O,tz.

Dul;ach:

Otz.

Dubach:

Otz:
Bom:

Otz:

Dubach:

Otz:

Bom:

9. Auftritt
Dubach, Born, Otz

(kommt eilig daher. Zu Dubach) Du Fritz, du séttisch
hurti i ds Spital cho.

(erregt) D Tamara?

(schiittelt den Kopf) Si erholt sech.

(gespannt) Was de?

Der Heimberg isch gstorbe.

(erlést. Kalt) I Gottsname. (erhebt sich miihsam) Ds
Alter het er gha. Het er ds Teschtamént no chénne
underschrybe?

Weis i doch nid. Bi nid derby gsi.

(interessiert und zum Schreiben bereit) Geit's um ene
Personlichkeit?

Um e Bsitzer vom Rosenouquartier.

(wirft Otz einen wiitenden Blick zu) Mues eigentlich
alles useplapperet sy! (ab)

(unverstanden) Was isch itz da derby? (geht Dubach
nach)

(lichelt befriedigt) Aha! - Also: (schreibt) "Gemeinde-
ritlicher Erbonkel gestorben. Utopia kann Einkaufs- und
Kulturpalast bauen."

Licht aus

2.AKT

Am anderen Morgen bei regem Kioskbetrieb. Etwas abseits steht ein
diirftig gekleideter (in zerrissenen Jeans und bedrucktem T-Shirt)
Gitarrenspieler und singt zu einer Melodie. Vor ihm am Boden liegt
eine Schachtel mit einigen Miinzen drin.

1. Auftritt
Miinch, Puletta, Reber, Gilgen, Stump, Gadient

Reber: (kommt von rechts, bleibt vor Puletta stehen, hort
ihm einen Moment zu, greift mit der Hand zgernd in
die Hosentasche, zieht sie wieder zuriick und geht
weiter zum Kiosk) - Tag, Frou Minch! E schéne
Morge, gillet! - Guet gschlafe?

Miinch: Diirzoge. U dihr?

Reber: Mmh! Grindwehwitter! Chunnt dénk cho rigne.

Minch: Lieber nid.

Gilgen: (kommt hinzu) Morge! (streckt das Geld hin) Wi
geng! (hastig) Der Bus chunnt! (eilt unbedient weg)

Reber: Cheibe Gjufel! Gieng me chly frilecher zu de Faderen
uus, de milesst me nid derewig pressiere.

Gilgen: (kommt enttiuscht zuriick) Itz isch er mer vor der
Nasen ab.

Stump: (hinzutretend und auf den Gitarrenspieler weisend) Isch

das itz di neuschti Mode, scho am Morge die
musikalische Seelewdsch?

Miinch: (aus dem Kiosk) Es isch no churzwylig.
Reber: D4 wiird o gschyder 6ppis wirche.
Miinch: Chénne - we d Arbeit hittisch.

Gadient:

Puletta:

Gadient:

Reber:;

Gadient:

Reber:

Gadient:

Reber:

Gadient:

Reber:

Gadient:

Reber:

Gadient:

Reber:
Gilgen:

Gadient:

Gilgen:
Reber:
Stump:
Reber:
Gilgen:

Miinch:
Gilgen:

Miinch:

Puletta:
Miinch:

(tritt hinzu) Guete Tag mitenand! (bemerkt erst jetzt
den Gitarrenspieler, zieht sein Portemonnaie, geht
auf ihn zu und wirft ein N6tli in die Schachtel)

Danke!

(tritt wieder zum Kiosk) So eine isch doch en arme
Schlufi.

Z fuul zum Waérche. Die sétt me alli furtruume.

Me chonnt ithm o Glageheit biete, 1 der Aula oder im
Chronesaal es Konzirt z gi.

U was bringt das?

Ds aagndhme Gfiiel, nid battlet z ha.

Chasch der grad vorstelle, dass der Dubach da wiird
Hand biete.

Warum nid?

Dai het doch zweeni Kultur.

Der Gmeindspresidant?

Nei, di Gitarreheini dert.

Me miiesst halt chénne lose u gspiire.

Wiisst nid, was es da z gspiire géb.

I chénnt mi a dere Musig nid erwidrme.

(hat bezahlt, im Weggehen) Un &r sich a euem Gstiirm
o nid. Adieu! (ab)

Het d4 hiitt e Luun!

Isch allwig hindertsi zum Nascht uus.

(reicht Frau Miinch das Geld) So, i mues! E Schéne!
Wart, i chume o grad! (zahlt und geht mit Stump weg)
(sperbert zur Bushaltestelle hiniiber) Gopfridstutz! Itz
isch mer der Bus wider ab.

Chunnt no ménge.

Un i z spét i ds Biiro. Ja nu, hocke de hinech echly Zyt
ab. Cha de d Zytig ldse derzue.

(tritt mit einer Tasse Kaffee aus dem Kiosk und stellt
sie Puletta hin) Es stellt nech de chly uuf.

Danke, Frou Miinch! (setzt sich an den Tisch)

(zu Gilgen) Weit der o nes Gaffee?

Gilgen:

Gilgen:

Dubach:

Gilgen:

Dubach:

Gilgen:

Dubach:

Miinch:

Dubach:

Miinch:

Dubach:

Miinch:
Gilgen:

Dubach:

Gilgen:

Dubach:

Gilgen:

Dubach:

Danke. I nime de eis, wen i i ds Biiro chume. (will
gehen)

2. Auftritt
Miinch, Puletta, Gilgen, Dubach

(stdsst mit Dubach zusammen) Hoppla!

(schaut auf die Uhr) Gilge, um die Zyt ghéret dihr i ds
Biiro.

I bi uf Dienschttour, Herr Presidint. Ha wolle em
Heimberg ga d Wonig versigle.

Was heisst wolle?

Es hocket schon e andere drin.

(erstaunt) En andere? - Wir de?

Der Kari.

Wele Kari?

He, der Biitzer dink.

Was het dd i1 re fromde Wonig z tile, we der Bsitzer
gstorben isch?

Im Gartehiisli isch es fiiecht u drickig.

Also, bis morn, Frou Miinch! (lacht) U gwaltige Dank
fir d Uskunft. (will lachend ab)

(zu Gilgen) Gilge: Wartet: Schicket de der Kanzleistift
mit ere Flasche Wy zu dere Frou - wie heisst si neue - di
Virslibriinzlere, won e Prys iibercho het?

Erschtens isch das d Frou Baumgartner. Zwéitens tuet si
nid Virsli briinzle, sondern schrybt Roman, u drittens
isch es e Literaturprys, wo si iibercho het

Eui Erkldrige sy Energieverschwindig, Gilge.

Die Uszeichnig wir nach mym Empfinde e
gmeindratliche Empfang wirt.

Sparet eui Gfuielsduseleie fiir sinnvolleri Aktualitite!

28-

Gilgen:
Dubach:

Miinch:
Dubach:
Miinch:
Dubach:
Miinch:
Dubach:

Puletta:

Dubach:
Puletta:
Miinch:
Dubach:
Miinch:
Dubach:
Miinch:
Dubach:

Otz:

Dubach:
Otz:

(gibt sich geschlagen) Wie der meinet, Chef! (verzieht
sich)

(sieht nun den Gitarrenspieler) Wir het de euch
erloubt, da ufztritte?

Ig.

Sit wenn spilsch du d Polizeibehérde?

Er het Hunger.

U du chasch wider mit mer rede?

Nume gschiftlich.

(zu Puletta) Packet eui Ruschtig zime u goht hei oder i
Wald use ga Musig mache!

(rdumt zusammen) Meinet der, d Fiichs u d Hase hitte
Freud?

Zletscht hudigédsdggelet's u hip-hopet's a jedem Husegge.
Uf Widerluege, Frou Miinch! (ab)

Libet wohl, Herr Puletta!

Uverschamte Karli:

Het er vergisse z danke?

Vo dere Sorte chasch nid meh erwarte.

Si gi sech, wi mer's verdiene.

Hilf ne nume, dene settige! Si ruume der de dy Kiosk
scho no einisch uus.

(Miinch verschwindet im Kiosk)

3. Auftritt
Dubach, Otz, Miinch

(kommt in Miitze und Mantel von rechts. Zu Dubach)
Ah! Das isch guet, dass i di triffe. I chume grad vom
Zivilstandsamt.

Wosch hiirate?

Der richt Liebhaber isch mer no nid begégnet.

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Erbschaft Heimberg?

I ha mer fiir d Gmeindskanzlei e Familieschyn la
usstelle.

Gloubsch mer no geng nid, dass der Heimberg keini
Erbe hinderlat?

Garantie git numen ¢ Erbebeschynigung.

(siegessicher) Ig ha o eini, vom Biirgerregischterfiierer.
Dopplet gnijt het besser. Me wott i dere Erbsach doch
sicher sy.

Das han i mer o gseit.

Es isch uf guete Wiige, Barbara. Der Heimberg isch
ledig gstorbe. Dirikti Erbe git's keini. Utopia steit es
Millioneerb bevor, u mir chéi i der Rosenou iises
Kultur- u Ychoufszintrum realisiere.

I wir d4m no nid eso sicher.

Du wosch doch nid 6ppis anders bhoupte!

(selbstsicher) Doch, Fritz, es existiert en Erb, i ha's
schriftlich.

(zieht Auszug aus dem Biirgerregister aus der
Tasche) Ig o! Da! Schwarz uf wyss.

(entnimmt aus ihrer Tasche den Familienschein) Da!
O schwarz uf wyss.

(beunruhigt) Das cha doch nid syl

Allemaa doch.

Da isch irgendwo e Fahler passiert.

Das gsehn i 0 so. Un i weis sogar wie.

Und?

Der Heimberg het aafangs Dryssgerjahr sys usserehelich
geborne Chind anerchennt. Mit Standesfolg. Dermit treit
das Chind sy Name, het sy Heimatort un isch -
erbberichtigt.

(greift sich an den Kopf) Fiifzih Millione Vermége! U
das ohni 6ppis derfiir z tue.

Uesi Rosenouplin chasch vergisse!

Warum stimme de di Papyr nid iibery?

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Otz:

Dubach:

Vermuetlich isch silb Zyt die Anerchennigsmitteilig a
Biirgerregischterfiierer verloren vernuschet - oder
vergésse worde.

(aufgebracht) Das het Folge, das garantiere der!

(lacht und hebt ihm ihr Dokument vors Gesicht)
Bewyschriftig fiir d Erbfolg isch der Familieschyn vom
Zivilstandsamt, u nid dy Fackel vom Biirgerregischter-
fiierer.

Das git e saftige Haftpflichtfall.

(lacht) Nach so mingem Jahr? U wir wosch fiir was
haftbar mache? Es isch ja no niit i l4tzi Hand cho. Es
isch en Erb da.

U wie heisst dd Spilverderber? (Hat wieder einen
Schwicheanfall. Greift nach einem Stuhl)

(besorgt) Chumm! Sitz ab!

(setzt sich) Das geit wider verby.

Aber es chunnt o geng wider. D Diagnose isch nid guet,
Fritz. Dy Niereinsuffizienz mues me drnscht nih. Mir
choéme nid um ene Ygriff ume.

Ach, hér uufl

Du wosch doch labe!

Natiirlich wott i. Mys Zyl han i no nid erreicht.

Acbe.

Cha me mit dere Operation nid no chly warte?

Du weisch ja, was der der Profisser gseit het.
Nieretransplantation. (ironisch) Gah morn eini zum
Metzger ga hole.

(ernst) Es gspasset sech wiirklich nid! D Spénder si
raar, u d Wartezyte ldng.

(matt) Was mache mer itz, Barbara?

Gang hei i nes warms Bett!

Bi mir deheimen isch es chalt.

De isch es am beschte, du chunnsch fiir nes paar Tag i
ds Spital.

Ha kei Zyt. Mys Amt riieft.

Otz:

Dubach:

Otz:

Dubach:

Otz:

Dubach:

O.tz.

Dubach:

Otz:

Dubach:

Otz:

Otz:
Miinch:
Otz:

O dys Amt cha einisch warte.

(nach kurzer Ueberlegung) - Zersch wott i no wiisse,
wér em Heimberg sy Erb isch!

Karl heisst er, u Heimberg het er gheisse.

Dénk no geng - un e Karl Heimberg kennen i nid.

Der Karl isch nach em Tod vo syr Mueter a ne
Pflegplatz cho, u d Pflegeltere hei us verstindliche
Griind em Karli ihre Familiename gé.

Wie de?

Biitzer!

(iiberrumpelt) Was! Der Biitzer isch...

... der Rosenouerb.

(versteht die Welt nicht mehr) Das isch doch... das cha
doch... das darf nid wahr sy!

(betont) Purluteri, amtlichi Wahrheit, Fritz Dubach.

4. Auftritt
Dubach, Otz, Miinch, Tamara, Wolf, Biitzer

(Miinch tritt aus dem Kiosk und stellt zwei Tassen
Kaffee auf den Tisch)

Frou Minch, dir syt e Schatz!

I ha dénkt, dihr mogit itz es Gaffee verlyde.

Chumm, Fritz, uf di chalti Duschen abe tuet es warms
Gaffee guet!

(Tamara wihrend Frau Miinch bei Otz und Dubach
weilt, schleicht sie sich von der linken Kioskwand zur
Auslage, klaut ein Péickchen Zigaretten, das auf den
Zeitungen der Auslage liegt und will sich wieder
davonmachen, putscht aber mit der hinter ihr
stehenden Frau Wolf zusammen. Aufschrei - will an
Frau Wolf vorbei. Diese hilt Tamara zuriick)

Wolf:

Tamara:
Dubach:

Wolf:

Tamara:
Dubach:
Tamara:

Minch:
Wolf:

Dubach:

Tamara:
Dubach:
Tamara:
Dubach:
Tamara:
Dubach:
Tamara:
Dubach:
Tamara:

Otz:

Tamara:
Dubach:
Tamara:

Dubach:
Tamara:

(energisch) Halt! So gleitig etwiitschisch mer nid!
(schreit) Lot mi los:

(hat den Lirm gehort und tritt zu den beiden. Auch
Otz und Miinch gesellen sich hinzu) Was isch de da
los?

Gstole het si. I ha's grad gseh.

Si liigt. I ha's de scho no wolle zale.

(zu Tamara. Streng) Was hesch gno? Mach viire!
(zeigt vor) Wig eme Packli Zigarette! - Es isch uf de
Zytige glage.

(beschwichtigt) D Tamara het no geng alls zalt.
(wiitend zu Dubach) Die ligt doch genau wi eui
Tochter. Das junge Tiipfi cha doch mache was es wott,
so wird ihm ghulfe. Gmeindspresidént miiesst me sy, de
chonnt me sech alls erloube. (ab)

He he! - (zu Tamara) Wie chunnsch du dahére? Du
ghérsch doch 1 d Schuel.

(trotzig) Bin i dbe nid.

Schuelschwinze!

(zeigt mit der Hand zum Hals) Ha gnue bis da ufe.

Ues hitt me ds Hindere versolet.

Was du machsch, isch schlimmer.

Nihm mi nume wunder, wir di so vertiiiiflet het.

Du sicher nid. Bisch ja nie deheim.

Hesch no ¢ Mueter.

Wo der drusgloffen isch.

(mahnend) Tamara! Das bringt doch niit.

Haltet nech da druus! Das isch iises Bier.

Vil z schoén het si's.

Mit dyne Luxusferichiiser i der Karibik un im Engadin
machsch mer kei Ydruck.

Die hei o zersch milesse verdienst sy.

(spottisch) Ha! Verdienet! Hindediiregschidft sy das.
Korrupti Machetschafte. D Mama het der dys
Siinderegischter ufdeckt.

Otz:

Tamara:
Dubach:

Otz:

Dubach:

Otz:

Tamara:

Miinch:

Tamara:

Tamara:

Miinch:

Tamara:

Miinch:

Tamara:

Minch:

Tamara:

Miinch:

Tamara:

Miinch:

(Dubach wendet sich geschlagen ab)

(zu Tamara) Miiesst der eui Drackwésch da uthinke?
Deheime war mer o lieber.

(verspiirt wieder seine Uebelkeit und sinkt auf einen
Stuhl) Eso chan i niitmme.

(eilt zu thm) Itz isch héchschti Zyt, dass i d Behandlig
chunnsch!

(wehrt ab) La mi nume: Das besseret de wider.

Im Giégeteil! Schlimmer wird's. (Nimmt Dubach am
Arm und fiihrt ihn ins Spital)

(Tamara schaut den beiden erschrocken nach. Miinch
geht auf Tamara zu und legt den Arm um sie.)

(dngstlich) Frou Miinch, was isch mit ein Paps?

Chrank isch er.

(verzweifelt) Es isch i der letschte Zyt alles so
schrecklich, niimme zum Ushalte.

(Miinch nimmt Tamara liebkosend in die Arme.)

I mache alls litz.

Zum Byspil Zigarette la mitloufe.

Dihr heit mi grettet. I danken ech, Frou Miinch.
Wiyterhilfe wir besser.

(entmutigt) I bin e hoffnigslose Fall.

Es git kei hoffnigslose Fall.

Aber e hoffnigslosi Falle, un i dere hockeni, bis i
verrible.

I bi o nid verréblet.

Liebeschummer?

Wir het dd nid oder nid scho gha?

Tamara:

Miinch:

Tamara:

Miinch:

Tamara:

Miinch:

Tamara;

Minch:

Tamara:

Miinch:

Tamara:

Miinch:
Tamara:

Biitzer:

Tamara:
Bitzer:
Tamara:
Biitzer:
Tamara:
Biitzer:

Der Paps ma mi nid schmocke. Immer nérgelet er a mer
ume.

Dihr blybet enand niit schuldig.

D4 kennt doch nume sy Macht u sy Politik. Ueberall ds
grosse Wort fliere und i de Medie e wichtigi Rolle spile.
Vo Liebi gspiirt me bi dim tiberhoupt niit.

U du? Hesch du ne gérn?

Im Grund gno scho, aber...

Also, zeig ihm's!

Es git ja gnue settig, won ihm der Chratzfuess mache.
Vilicht wartet er uf di.

Un ig uf ihn.

U keis wott nahgi.

Bi euch beide duuret der chalt Chrieg scho lenger.
(perplex) - -

Ds Mami het mi ufklart, tiber alls.

(Miinch kehrt sich briisk ab und verschwindet im
Kiosk. Tamara schaut ihr verdutzt nach, reumiitig
achsel-zuckend, sagt aber nichts mehr.)

5. Auftritt
Biitzer, Tamara, Miinch

(kommt aufgeregt von rechts und ruft schon von
weitem) Anna! Anna! (gewahrt nun Tamara) Ah,

d Senorita - vo geschter. Geit's wider?

Bis zum nichschte Absturz sicher.

Heit der Problem?

Shit! Zum Chotzen isch es!

Chan ech hilfe?

(misstrauisch) Syt dihr o so eine?

Wie so eine?

